
 

 

 ᓴᖅᑭᑎᑕᐅᑲᐅᑎᒋᔪᒃᓴᖅ 

ᑐᓴᒐᒃᓴᖅ 

ᕿᑭᖅᑕᓃᒃᑯᑦ ᑐᓴᖅᑎᑦᑎᕗᑦ ᓴᓛᖃᖅᑐᒥᒃ ᔮᓐ ᐊᒪᕈᐊᓕᒃ ᐱᕙᓪᓕᐊᔪᓕᕆᓂᕐᒧᑦ 

ᐃᓕᓐᓂᐊᕐᓂᕐᒥ ᐃᑲᔫᑎᖓᓂ 2016ᒥ  

(ᐃᖃᓗᐃᑦ, ᓄᓇᕗᑦ July 14, 2016) – ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᖁᕕᐊᓱᒃᖢᑎᒃ ᑐᓴᖅᑎᑦᑎᒍᒪᕗᑦ ᑖᓐᓇ ᓂᐅᒪ ᑳᒃᔅ 

ᐃᖃᓗᒻᒥᐅᑕᖅ, ᐃᓕᓐᓂᐊᕐᓂᕐᒧᑦ ᐃᑲᔫᑎᑖᕐᓂᖓᓂᒃ $5000.00ᓂ ᔮᓐ ᐊᒪᕈᐊᓕᒃ ᐱᕙᓪᓕᐊᔪᓕᕆᓂᕐᒧᑦ ᐃᑲᔫᑎᒋᔭᖓᓂᑦ, ᑮᓇᐅᔭᐃᑦ 

ᓴᖅᑭᑕᐅᓯᒪᔪᑦ ᕿᑭᖅᑕᓃᒃᑯᓐᓄᑦ.  ᑖᓐᓇ ᐃᑲᔫᑎ ᐊᕐᕌᒍᑕᒫᑦ ᑐᓂᔭᐅᕙᑦᑐᖅ ᐊᑎᖃᖃᑕᐅᔪᒧᑦ ᐃᓕᓐᓂᐊᖅᑐᒥᒃ ᐳᖅᑐᓂᖅᓴᒥᒃ 

ᐃᓕᓐᓂᐊᕐᓂᕐᒥᒃ ᐱᕙᓪᓕᐊᔪᓕᕆᓂᕐᒨᖓᔪᓂᒃ ᐊᒻᒪᓗ/ᐅᕝᕙᓘᓐᓃᑦ ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᓪᓗ ᐃᓕᓐᓂᐊᕐᓂᕐᓂ. 

ᕿᑭᖅᑕᓃᒃᑯᑦ ᓂᕈᐊᓚᐅᖅᓯᒪᒻᒪᑕ ᐅᐱᒍᓱᒍᒪᖔᖅᓱᑎᒃ ᔮᓐ ᐊᒪᕈᐊᓕᒻᒥ ᐊᒥᓱᓄᑦ ᐊᕐᕌᒍᓄᑦ ᐊᐃᕙᔨᐅᓚᐅᖅᓯᒪᓂᖓᓂᒃ ᓄᓇᑖᕐᓂᕐᒧᑦ 

ᐊᖏᕈᑎᒥᒃ ᐊᐃᕙᔾᔪᑎᒋᔭᐅᑎᓪᓗᒍ ᐊᒻᒪᓗ ᑕᐃᔅᓱᒪᓂ ᐃᖅᑲᓇᐃᔭᓚᐅᖅᓯᒪᓪᓗᓂ ᕿᑭᖅᑕᓃᒃᑯᓐᓂ ᓯᕗᓕᖅᑎᓄᑦ ᐅᖃᔾᔨᔨᐅᓪᓗᓂ.   ᔮᓐ 

ᐃᓅᓯᖓᓂ ᐊᒃᓱᕉᑎᖃᖅᓯᒪᓚᐅᕐᒪᑦ ᐃᓄᐃᑦ ᐃᓅᓯᖃᑦᑎᐊᕐᓂᖅᓴᐅᖁᓪᓗᒋᑦ, ᕿᑭᖅᑖᓗᒻᒥᑐᐃᓐᓇᓐᖏᑦᑐᒥᒃ ᑭᓯᐊᓂ ᓄᓇᕗᓕᒫᒥ.   

‘’ᐅᐱᒋᕙᕋ ᓂᐅᒪ ᑳᒃᔅ ᐊᐃᑉᐸᕆᔭᐅᓪᓗᓂ ᐃᑲᔫᑎᑖᕐᓂᖓᓂ.  ᓂᕆᐅᒋᔭᖃᕋᓗᐊᖅᐳᖓ ᐊᒥᓲᓂᖅᓴᓂᒃ ᐃᓅᓱᑦᑐᓂᒃ 

ᐃᖅᑲᓇᐃᔭᕈᓐᓇᖅᓯᓛᖁᓪᓗᒋᑦ ᖃᑭᒋᐊᖅᑎᑦᑎᔪᓂᒃ ᐃᓄᐃᑦ ᐃᓕᖅᑯᓯᐊᓂ.  ᓇᓗᓇᓐᖏᑦᑐᖅ ᐃᖅᑲᓇᐃᔮᓕᕈᓐᓇᓛᕐᒪᑕ 

ᓈᓚᐅᑎᒃᑰᖃᑦᑕᕐᓗᑎᒃ ᑕᕐᕆᔭᐅᑎᒃᑰᖃᑦᑕᕐᓗᑎᓪᓘᓐᓃᑦ, ᐸᐃᑉᐹᑎᒍᑦ ᐱᕙᓪᓕᐊᔪᓕᕆᔨᐅᓂᕐᒥᒃ ᐅᕝᕙᓘᓐᓃᑦ ᐃᖅᑲᓇᐃᔮᖑᔪᓂᒃ 

ᐊᕙᑎᓕᕆᓂᐅᑉ ᐃᓕᖅᑯᓯᓕᕆᓂᐅᑉ ᒥᒃᓵᓄᑦ ᐊᒻᒪᓗ ᐅᖃᐅᓯᓕᕆᓂᕐᒥᒃ ᐱᕚᓪᓕᕐᓇᕐᒪᑎᒃ ᑖᒃᑯᐊ ᐃᖅᑲᓇᐃᔮᕆᓗᒋᑦ,” ᐅᖃᖅᑐᖅ ᔮᓐ 

ᐊᒪᕈᐊᓕᒃ.  

 “ᑖᓐᓇ ᓂᕈᐊᖅᑕᐅᔪᖅ ᐅᐱᒋᔭᐅᒋᐊᖃᖅᐳᖅ ᐱᔪᒪᓂᕆᔭᖓᓐᓂᒃ ᐊᒻᒪᓗ ᑲᔪᓯᒍᒪᑦᑎᐊᕐᓂᖓᓐᓂᒃ 

ᓯᕗᒻᒧᐊᖅᑎᑦᑎᒍᓐᓇᖅᓯᑦᑎᐊᕐᓂᐊᕐᒪᑦ ᐃᓄᐃᑦ ᐃᓕᖅᑯᓯᖓᓂᒃ, ᐅᖃᐅᓯᖓᓂᒃ, ᐅᕝᕙᓘᓐᓃᑦ ᑐᓴᐅᒪᖃᑦᑕᐅᓕᕆᓂᕐᓂᒃ ᓄᓇᕗᒥ.  

ᐱᓕᕆᓯᒪᓂᖏᑦ, ᓇᓗᓇᐃᖅᓯᓯᒪᓂᖏᑦ ᐊᒻᒪᓗ ᐱᔪᒪᓂᕆᔭᖏᑦ ᐃᑲᔪᕐᓂᖃᒻᒪᕆᓐᓂᐊᕐᒪᑦ ᐃᓄᓐᓂ ᓯᕗᒧᐊᕈᓐᓇᖅᓯᓂᖏᓐᓄᑦ,” 

ᐅᖃᖅᑐᖅ ᐸᐅᓗᓯ ᐊᕿᐊᕈᖅ, ᐊᖓᔪᖅᑳᖅ ᕿᑭᖅᑕᓃᒃᑯᓐᓂ.  

ᐱᓇᓱᒍᒪᓂᐊᖅᑐᑦ ᔮᓐ ᐊᒪᕈᐊᓕᒃ ᐱᕙᓪᓕᐊᔪᓕᕆᓂᕐᒧᑦ ᐃᑲᔫᑎᖓᓂᒃ ᖃᖓᑐᐃᓐᓇᖅ ᐊᕐᕌᒎᑉ ᐃᓗᐊᓂ ᑕᑕᑎᒐᒃᓴᐃᑦ 

ᐊᑐᐃᓐᓇᐅᕙᑦᑐᑦ, ᐊᒻᒪᓗ ᐊᑕᐅᓰᑐᐃᓐᓇᕐᓗᑎᒃ ᑕᑕᑎᖅᓯᒍᓐᓇᖅᖢᑎᒃ.  

ᑕᑕᑎᒐᒃᓴᒥᒃ ᐱᔪᒪᒍᕕᑦ ᔮᓐ ᐊᒪᕈᐊᓕᒃ ᐱᕙᓪᓕᐊᔪᓕᕆᓂᕐᒧᑦ ᐃᑲᔫᑎᖓᓄᑦ ᐅᕝᕙᓘᓐᓃᑦ ᑐᑭᓯᒋᐊᒃᑲᓐᓂᕈᒪᒍᕕᑦ ᐃᑲᔫᑎᐅᑉ ᒥᒃᓵᓄᑦ, 

ᐳᓛᕆᐊᕐᕕᒋᓗᒍ ᐃᑭᐊᖅᑭᕕᒃ ᐅᕗᖓ: www.qia.ca ᐅᕝᕙᓘᓐᓃᑦ ᐅᖄᓚᕕᒋᓗᒋᑦ ᕿᑭᖅᑕᓃᒃᑯᑦ ᐅᕗᖓ: 1.800.667.27402 

ᐅᕝᕙᓘᓐᓃᑦ ᐅᕗᖓ ᑕᑯᒋᐊᕐᓗᑎᑦ info@qia.ca  

### 

ᑐᑭᓯᒋᐊᕐᕕᒃᓴᖅ: 

ᒨᑦ ᐳᑦᑐᕋᓐᑦ 

ᑐᑭᒧᐊᖅᑎᑦᑎᔨ ᑐᓴᐅᒪᖃᑦᑕᐅᑎᓕᕆᓂᕐᒧᑦ 

(867) 975.8413 

1.800.667.2742 

mbertrand@qia.ca 

http://www.qia.ca/
mailto:info@qia.ca

